
§ 36 2010-29-mut akissut
Inatsisartunut ilaasortaq Andreas Uldum-p (Demokraatit) ulloq 27. januar 2010 § 36-kut 
Naalakkersuisunut apeqqutigivaa suliat eqqartuussivikkoortitat PUISI A/S-mut tunngasut 
sumut killinnersut.

Aallaqqaasiullugu malugeqquneqarpoq, eqqartuussiviup ataqatigiimmik aaqqissuussaa-
nera eqqartuussiveqarnermut suliassaqarfiup immikkoortoqarfiisa ilaasa ilagimmassuk 
Danmarkip akisussaaffiata ataani inissisimalluni aammattaaq taassumap ataani sulias-
saqarfimmut isumalluutinik pilersuinermut akisussaasuulluni.

Tunngaviusumik Naalakkersuisut paasinnittaasiat naapertorlugu suliat suliarineqartarne-
rat sapinngisamik piffissaq sivikitsoq atorlugu suliarineqartarnissaat siunertaavoq nalin-
ginnaasumik inatsisit isumannaatsumik ingerlanneqarnissaat aammalu inuit illuatungeriit 
atugaqarnerisa  qajassuutassaanerat  siunertaralugu.  Naalakkersuisut  ataavartumik 
danskit pisortatigoortumik akisussaasuusunut Kalaallit Nunaanni eqqartuussiviit aaqqis-
suussaanerata  iluani  suliat  sivisuallaamik  suliarineqartarnerisa naleqqutinngitsuunerat 
uparuartortarpaat.  Tassunga atatillugu taasariaqarpoq,  pissaanerup pingasuinngorluni 
agguataarsimanerani  kinguneqartitaasarneranut  takuuk  inatsimmi  tunngaviusumi  §  3, 
Naalakkersuisut toqqaannartumik sunniuteqarnissamik iliuuseqarnissaminnik eqqartuus-
siveqarfiup suliaannik akuliussinnaatitaanngimmata taassuma ataani ilanngullugit suliani 
aalajangersimasuni suleriaasissap aaqqissuunneqarneri.

Apeqqutigineqartoq innersuussutigalugu ilisimatitsissutigineqarsinnaavoq, Naalakkersu-
isut    suliami Naalakkersuisut sinnerlugit suliaqartuusut Nuna Advokaterne ataavartumik 
oqaloqatigisarmatigit.  Suliap  annertuutut  aamma  imaannaanngitsumik  inissisimanera 
eqqarsaatigissagaanni   naatsorsuutigineqartariaqarpoq  suliap  suliarinera  ullut 
eqqartuussiviusut  amerlangaatsiaqisut atorneqartariaqarnerat.  Neriuutigineqarpoq suli-
aq 2010-mi aalajangiiffigineqarsinnaassasoq 2011-milu eqqartuussutissamik aalajangii-
niarnerup pinissaa.

